Հ Ի Մ Ն Ա Վ Ո Ր Ո Ւ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Անհրաժեշտությունը և նպատակը
««Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է ՀՀ ՏԿԵՆ պետական գույքի կառավարման կոմիտեի (այսուհետ՝ Կոմիտե) կողմից Կառավարական թիվ 2 շենքում տեղակայված նախարարությունների աշխատակազմերի կողմից և 2020 թվականին Արցախում սանձազերծված ռազմական գործողությունների հետևանքով տարհանված և ՀՀ Տավուշի մարզի Դիլիջան համայնքում գտնվող և ներկայումս լուծարված և Կոմիտեի հաշվեկշռում հաշվառված «Դիլիջանի երեխաների խնամքի և պաշտպանության գիշերօթիկ հաստատություն» նախկին ՊՈԱԿ-ի տարածքում բնակեցված արցախահայերի կողմից սպառված էլեկտրաէներգիայի ծախսերի հատուցման, ինչպես նաև Հայաստանի Հանրապետության և Ռուսաստանի Դաշնության միջև 30.09.1992 և 16.03.1995 թվականներին կնքված միջպետական պայմանագրի շրջանակներում Կոմիտեի կողմից Ռուսաստանի Դաշնության անվտանգության դաշնային ծառայության սահմանապահ (մոտ 60 անշարժ գույքի միավոր) և Ռուսաստանյան 102-րդ ռազմաբազայի (13 անշարժ գույքի միավոր) զորքերի տեղակայման անշարժ գույքերի պետական գրանցման աշխատանքների կազմակերպման անհրաժեշտությամբ:


2. Ներկա վիճակը և առկա խնդիրները
Կոմիտեին 2022 թվականի ՀՀ պետական բյուջեով ապարատի պահպանման տնտեսագիտական դասակարգման «Էներգետիկ ծառայություններ» 4212 հոդվածով հատկացվել է ընդամենը 225,859.1 հազ.դրամ՝ հաշվի չառնելով տարվա սկզբին նախատեսվող էներգամատակարարման և գազամատակարարման սակագների փոփոխությունները (ավելացումները): Նշենք, որ 2022 թվականի բյուջեն պլանավորելիս հիմք է ընդունվել 2020 թվականի էներգետիկ ծառայությունների դիմաց Կոմիտեի կողմից իրականացված փաստացի ծախսը, սակայն հաշվի չի առնվել այն հանգամանքը, որ 2020 թվականին  Ծաղկաձորի «Գոլդեն Փելիս» հյուրանոցային համալիրի և «Գյումրու երեխաների խնամքի և պաշտպանության թիվ 1 գիշերօթիկ հաստատության» էլեկտրամատակարարման համար վճարումներն իրականացվել են «Կարմիր Խաչի Հայաստանյան գրասենյակի» կողմից:
Արդյունքում, Կոմիտեն հանդիսանալով Կառավարական թիվ 2 շենքի էներգետիկ ծառայությունների (էլեկտրաէներգիայի մատակարարման) դիմաց վճարում իրականացնող, ներկա պահի դրությամբ հայտնվել է վճարման միջոցի անբավարարության խնդրի առջև: Հավելենք նաև, որ Կոմիտեում առկա չեն խնայողությունների և տնտեսումների ներքին ռեսուրսներ, որոնցով հնարավոր կլիներ փոխհատուցել էներգետիկ ծառայությունների ծախսերը:
Մասնավորապես, միջոցների սղության պատճառով Կոմիտեն հնարավորություն չունենալով ամբողջությամբ վճարել Կառավարական 2 թիվ շենքի մայիս ամսվա էներգամատակարարման համար (մայիս ամսվա ծախսը կազմում է 7,897.2 հազ.դրամ, 01.06.2022թ.-ի դրությամբ վճարվել է ընդամենը 1,353.2 հազ.դրամ): Արդյունքում, չբավարարող 6,544.0 հազ.դրամը, ինչպես նաև մինչև տարեվերջ շենքի էներգամատակարարման ծախսերը (ընդամենը՝ 25,000.0 հազ.դրամ) Կոմիտեն պլանավորում է վճարել ներկայացվող որոշման նախագծով հատկացվող միջոցների հաշվին (հաշվարկ-տեղեկանքը կցվում է): 
Նմանատիպ իրողություն է տիրում նաև 2020 թվականին Արցախում սանձազերծված ռազմական գործողությունների հետևանքով տարհանված և ՀՀ Տավուշի մարզի Դիլիջան համայնքի Կամոյի 137 հասցեում գտնվող ներկայումս լուծարված «Դիլիջանի երեխաների խնամքի և պաշտպանության գիշերօթիկ հաստատություն» նախկին ՊՈԱԿ-ի տարածքում բնակեցված արցախահայերի կողմից սպառված էլեկտրաէներգիայի ծախսի հատուցման գործում: Ներկա պահին տվյալ հասցեում բնակվում են 13 ընտանիքի 27 անդամներ, իսկ հասցեի պարտքը «ՀԷՑ» ՓԲ ընկերության հանդեպ կազմում է 2,397.0 հազ.դրամ: Մինչև տարեվերջ անհրաժեշտ կլինի ևս 2,693.0 հազ.դրամ, ընդամենը՝ 5,090.0 հազ.դրամ (հաշվարկ-տեղեկանքը կցվում է): Ծախսի հաշվարկի հիմքում դրվել են 06.2021-06.2022թթ. ժամանակահատվածի համար տվյալ հասցեի էներգամատակարարման փոխադարձ հաշվարկների ստուգման ակտը (կցվում է) և էներգամատակարարման սակագների 2022թ.-ի փոփոխությունը: Հավելենք նաև, որ հիմք ընդունելով ՀՀ Տավուշի մարզպետի ՀՀ տարածքային կառավարման և ենթակառուցվածքների նախարարին հասցեագրված գրության հիմքով վերջինիս կողմից Կոմիտեին տրված հանձնարարականը (կցվում է), Կոմիտեն «ՀԷՑ» ՓԲ ընկերության «Աղստև» մասնաճյուղի հետ 21.06.2022թ.-ին կնքել է էներգամատակարարման պայմանագիր:
Միաժամանակ անհրաժեշտություն է առաջացել փոխհատուցել նաև բնակիչների սննդի պատրաստման համար խոհանոցում օգտագործվող գազի ծախսը, որը մինչև տարեվերջ կկազմի շուրջ 250.0 հազ.դրամ (միջին ամսկան ծախսը՝ հաշվի առած սակագնի փոփոխությունը, կկազմի մոտ 50.0 հազ.դրամ): Հակառակ պարագայում, հաշվի առնելով այն հանգամանքը,որ հոսանքի ծախսի համար վճարումները կատարվելու են Կոմիտեի կողմից, բնակիչները գազի փոխարեն կշահագործեն էլեկտրական սարքավորումներ՝ համապատասխանաբար ավելացնելով էլեկտրաէներգիայի ծախսը:
Արդյունքում,  նախկին ՊՈԱԿ-ի տարածքում բնակեցված արցախահայերի կողմից մինչև տարեվերջ (հուլիսից-նոյեմբեր ամիսներ) սպառված գազի համար կպահանջվի ընդամենը 250.0 հազ.դրամ (5 x 50.0):
Նախագծով նախատեսվում է նաև Ռուսաստանի Դաշնության անվտանգության դաշնային ծառայության սահմանապահ (մոտ 60 անշարժ գույքի միավոր) և Ռուսաստանյան 102-րդ ռազմաբազայի (13 անշարժ գույքի միավոր) զորքերի տեղակայման անշարժ գույքերի պետական գրանցման աշխատանքների կազմակերպման նպատակով (լիազոր մարմնում իրավունքների պետական գրանցման գործընթացը կազմակերպելու համար ի թիվս այլ փաստաթղթերի պետք է ներկայացվի նաև «Գույքի նկատմամբ իրավունքերի պետական գրանցման մասին» ՀՀ օրենքով սահմանված պետական գրանցման համար նախատեսված վճարման համապատասխան փաստաթուղթ) Կոմիտեի ապարատի պահպանման տնտեսագիտական դասակարգման «Պարտադիր վճարներ» 4823 հոդվածով լրացուցիչ կպահանջվի ևս 1,600.0 հազ.դրամի ֆինանսավորում։

3. Առկա խնդիրների առաջարկվող լուծումները
Առկա խնդիրների լուծման նպատակով ներկայացվող նախագծով առաջարկվում է Կոմիտեին լրացուցիչ հատկացնել 31,940.0 հազ.դրամ գումար՝ ՀՀ տարածքային կառավարման և ենթակառուցվածքների նախարարության 1070 «Աջակցություն փախստականների ինտեգրմանը» ծրագրով։

4. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից:

5. Ակնկալվող արդյունքը
Կառավարական թիվ 2 շենքի էներգետիկ ծախսերի հատուցում և շենքում տեղակայված նախարարությունների բնականոն աշխատանքի կազմակերպում, ՀՀ Տավուշի մարզի Դիլիջան համայնքի Կամոյի 137 հասցեում գտնվող ներկայումս լուծարված «Դիլիջանի երեխաների խնամքի և պաշտպանության գիշերօթիկ հաստատություն» նախկին ՊՈԱԿ-ի տարածքում բնակեցված արցախահայերի կողմից սպառված և մինչև տարեվերջ սպառվող էլեկտրաէներգիայի և գազի ծախսի հատուցման կազմակերպում, ինչպես նաև  Ռուսաստանի Դաշնության անվտանգության դաշնային ծառայության սահմանապահ (մոտ 60 անշարժ գույքի միավոր) և Ռուսաստանյան 102-րդ ռազմաբազայի (13 անշարժ գույքի միավոր) զորքերի տեղակայման անշարժ գույքերի պետական գրանցման աշխատանքների կազմակերպում:

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը ՀՀ պետական բյուջեի ծախսերի ավելացում չի նախատեսում:  
Նշենք նաև, որ «1070» ծրագրի «12003» միջոցառման համար ՀՀ 2022թ. պետական բյուջեով նախատեսված գումարներից նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտության չի առաջանա:

7. Կապը ռազմավարական փաստաթղթերի հետ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

